Na osnovu člana 15. Zakona o principima lokalne samouprave („Sl.novine FBiH“,broj: 49/06) i člana 17. Odluke o izvršenju Budžeta Općine Cazin za 2010. godinu (“Službene novine općine Cazin”, broj: 3/10), na prijedlog Službe za opću upravu i društvene djelatnosti, Općinski načelnik 
d o n o s i:

PRAVILNIK

o finansiranju kulturnih i sportskih manifestacija

Član 1.

Ovim pravilnikom utvrđuju se kriteriji, način i postupak za dodjelu finansijskih sredstava za finansiranje kulturnih i sportskih manifestacija. 

Član 2.

Pravo na dodjelu sredstava za finansiranje kulturnih manifestacija imaju javne ustanove iz oblasti kulture, registrirana kulturno - umjetnička društva, jedinice mjesne samouprave i udruženja građana iz oblasti kulture.

Pravo na dodjelu sredstava za finansiranje sportskih manifestacija imaju javna preduzeća i ustanove iz oblasti sporta, registrirani sportski klubovi, organizacije i savezi, jedinice mjesne samouprave i udruženja građana iz oblasti sporta.

Subjekti iz stava 1. i 2. ovog člana koji nemaju sjedište na području općine Cazin, kao i subjekti koji se bave bilo kakvom profitabilnom profesionalnom sportskom ili kulturnom djelatnošću nemaju pravo na dodjelu sredstava.


Izuzetno, Općinski načelnik razmotrit će zahtjeve i subjekata koji nemaju sjedište na području općine  ako ocjeni da se radi o manifestaciji od značaja za općinu.
Član 3.

Odobravanje sredstava za sportske manifestacije iz tekućeg granta “Kulturne i sportske manifestacije” će se vršiti za:

a) učešće sportista sa područja općine Cazin na državnim, entitetskim i kantonalnim takmičenjima,

b) organizaciju utakmica koje selekcije reprezentacije BiH odigravaju u sklopu svojih priprema na području općine Cazin,

c) sportske aktivnosti hendikepiranih i osoba sa posebnim potrebama,

d) manifestacije koje promovišu omasovljenje i afirmaciju sporta kod djece i omladine,

e) organizaciju sportskih takmičenja učenika osnovnih i srednjih škola,

f) radničke sportske igre.

Član 4.

Odobravanje sredstava za kulturne manifestacije iz tekućeg granta “Kulturne i sportske manifestacije” će se vršiti za:

a) kulturne manifestacije od značaja za Općinu, Kanton i državu BiH,

b) manifestacije koje doprinose očuvanju i promociji kulturnog identiteta i tradicije građana općine Cazin i BiH,

c) programe i projekte iz oblasti likovne, dramske i pozorišne umjetnosti, galerijske, arhivske, muzejske i bibliotekarske djelatnosti koji doprinose razvoju i obogaćivanju kulturnog života na području općine Cazin,

d) projekte uređenja, obnove i zaštite objekata kulturno – istorijskog naslijeđa,

e) manifestacije koje doprinose razvoju i afirmaciji kulturno – umjetničkog amaterizma.

Član 5.

Uz zahtjev za dodjelu sredstava za finansiranje kulturnih i sportskih manifestacija se obavezno prilaže slijedeća dokumentacija:

a) rješenje o registraciji podnosioca zahtjeva,

b) uvjerenje o poreznoj registraciji (identifikacioni broj),

c) kopija ugovora s bankom o otvaranju transakcijskog računa,

d) detaljan program ili projekat manifestacije za koju se traži finansiranje, odnosno sufinansiranje,

e) finansijski plan manifestacije s izvorima prihoda i očekivanim rashodima,

f) finansijski izvještaj o utrošku sredstava za prethodnu godinu, ukoliko je manifestacija u prethodnoj godini finansirana ili sufinansirana iz Budžeta općine Cazin.

Član 6.


Zahtjevi sa navedenom dokumentacijom dostavljaju se Općinskom načelniku.

Odobravanje sredstava vrši Općinski načelnik pojedinačnim Zaključkom na prijedlog Službe za opću upravu i društvene djelatnosti.

Član 7.


Korisnici sredstava dužni su Službi za finansije i računovodstvo dostaviti Izvještaj o namjenskom utrošku sredstava.


Ukoliko podnosilac zahtjeva nije dostavio izvještaj o namjenskom utrošku sredstava za prethodnu godinu, njegov zahtjev za dodjelu sredstava za tekuću godinu neće biti uzet u razmatranje.
Član 8.

Ovaj Pravilnik stupa na snagu danom potisivanja a objavljivit će se  u Službenim novinama  općine Cazin.

Obrađivač: Služba za opću upravu

                  i društvene djelatnosti

                  Hasan Salkić prof.

Broj: 01/N- 05 -3553 /10                                       OPĆINSKI NAČELNIK

Cazin, 30.03.2010. godine                                     Ogrešević Nermin, dipl.ecc
OBRAZLOŽENJE  PRIJEDLOGA PRAVILNIKA O FINSIRANJU KULTURNIH I SPORTSKIH MANIFESTACIJA
I    PRAVNI OSNOV


Pravni osnov za donošenje Pravilnika o finsiranju kulturnih i sportskih aktivnosti sadržan je u odredbama člana 139. Statuta općine Cazin (“Službene novine općine Cazin”, broj: 2/02 i 6/05) i člana 17. Odluke o izvršenju Budžeta Općine Cazin za 2010. godinu (“Službene novine općine Cazin”, broj: 3/10),
II    RAZLOZI  ZA  DONOŠENJE

Budući da je u skladu zakonske regulative donešen i Proglašen budžet općine Cazin za 2010. godinu u kojem su na poziciji “Ostali grantovi” “Grant za kulturne i sportske manifestacije” od 45.000,00 KM, bilo je neophodno pristupiti izradi ovog pravilnika koji se mora primjeniti da bi ova sredstva bila operativna tj.mogla biti isplaćena krajnjim korisnicima..  

III    OBRAZLOŽENJE  RJEŠENJA



Pravilnikom o finsiranju kulturnih i sportskih manifestacija propisani su uslovi, način i postupak za dodjelu sredstva za finasiranje kulturnih i sportskih manifestacija 

Imajući u vidu potrebe razvoja i unapređenja kulture i sporta na području općine Cazin a u skladu sa Programima kulturnih i spotrskih dešavanja, cilj donošenja ovog Pravilnika je pomoći razvoju i unapređenju kulture i sporata, stvaralaštva, prenošenja i očuvanja kulturnih vrijednosti i razvoja sporta u cjelini.

U članu 2. utvrđeni su subjekti koji imaju pravo na dodjelu sredstva , te je određeno da organizacije i subjekti koji nemaju sjedište na području Općine , kao i subjekti koji se bave kulturnom i sportskom djelatnošću u cilju ostvarivanja profita nemaju pravo na dodjelu sredstva. Izuzetno, subjekti koji se pojave sa zahtjevom iz drugih općina a održavaju manifestacije od šireg značaja o njihovim zahtjevima odlučuje Općinski načelnik
U čl. 3. i 4. su utvrđene manifestacije, programi i projekti koji će se finasirati iz pomenutog granta, nastojeći u prvi plan istaći one projekte koji doprinose razvoju sporta i kulturwe na području Općine , očuvanju kulturnog identiteta i tradicije, te njihovoj afirmaciji , posebno među mladima,

Članom 5. je utvrđena dokumentacija koja se obavezno prilaže uz zahtjev za dodjelu sredstava , dok je članom 7. propisana obaveza korisnika da Službi za finasije i računovodstvo dostave izvještaj o namjenskom utrošku sredstava.

